
ᖃᓄᐃᓕᖓᓂᑯᓂᖓ  

ᐃᑦᑕᕐᓂᓴᐃᑦ  

 

ᒐᕙᒪᒃᑯᑦ ᑲᓇᑕ ᐊᖏᕐᓯᒪᔪᑦ ᑲᔪᓯᑎᑦᑎᔪᒪᓪᓗᑎᒃᓗ ᐱᓕᕆᖃᑎᖃᕐᓗᑎᒃ ᐃᓄᒃᓂᒃ ᓄᓇᕘᒻᒥ ᐊᒻᒪᓗ 

ᒐᕙᒪᐅᔪᓂᒃ ᐃᑲᔪᕐᑎᒋᒃᓗᑎᒃ ᐃᑦᑕᕐᓂᓴᕕᓃᑦ ᐅᒥᐊᕐᔪᐊᕕᓂᕐᒥᖓᕐᑐᑦ HMS Erebus ᐊᒻᒪᓗ HMS 

Terror. ᐋᔨᖃᑎᒋᔭᐅᔪᑦ ᒐᕙᒪᖏᑦ ᐃᖓᓚᒥᐅᑦ ᑐᓂᔭᐅᖁᓪᓗᒍ ᐱᖁᑎᖃᕐᑎᐅᓂᖏᑦ. 

ᒫᓐᓇᐅᓂᖓᓂ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ ᐊᒻᒪᓗ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᑦ ᐸᐸᑦᑎᔩᑦ 

ᐊᖏᖃᑎᒌᒃᓯᒪᔪᑦ ᐋᕿᒃᓯᔪᒪᓪᓗᑎᒃ ᐊᑐᓚᐅᑲᒃᓂᐊᕐᑐᒥᒃ ᑐᑭᓯᐅᒪᖃᑎᒌᒃᓂᒃᑯᑦ ᐊᖏᕈᑎ 

ᐋᕿᒃᑕᐅᔪᑦ ᐃᑦᑕᕐᓂᓴᓕᕆᓂᕐᒧᑦ ᑐᕌᖓᔪᑦ ᑲᑐᔾᔨᖃᑎᒌᒃᓗᑎᒃ ᐋᕿᒃᑕᐅᖃᑦᑕᖁᓪᓗᒋᑦ 

ᐋᔨᕈᑕᐅᕙᓪᓕᐊᓂᖓᓂ ᒐᕙᒪᒃᑯᑦ ᐃᖓᓚᒥᐅᑦ.  

 

ᐃᓄᒃᓄᑦ ᐃᒃᐱᒃᓇᐅᑎᔪᑦ ᐊᒻᒪᓗ ᐱᕚᓪᓕᐅᑎᑦ ᐊᖏᖃᑎᒌᒍᑎ  

 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᒫᓐᓇ ᐋᔨᖃᑎᒌᒃᐸᓪᓕᐊᔪᑦ 

ᐃᓄᒃᓄᑦ ᐃᒃᐱᒃᓇᐅᑎᔪᑦ ᐊᒻᒪᓗ ᐱᕚᓪᓕᐅᑎᑦ ᐊᖏᖃᑎᒌᒍᑎᒥᒃ, ᐱᔭᕆᐊᖃᕐᑎᑕᐅᓂᖓ ᒪᓕᒃᖢᒍ 

ᓄᓇᓄᑦ ᐊᖏᕈᑎᓂ. ᓯᕗᓪᓕᕐᐹᖑᓂᐊᕐᖢᓂᓗ ᐊᖏᕈᑎᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ. ᐊᖏᕈᑎ ᑭᓯᐊᓂ ᐊᑎᓕᐅᕐᑕᐅᓯᒪᓕᕐᐸᑦ, ᕗᓚᒃᓕᓐ ᒥᒃᓵᓄᑦ 

ᐅᖃᐅᔾᔨᒋᐊᑏᑦ ᑲᑎᒪᔨᖏᑦ ᐅᖃᐅᔾᔨᒋᐊᖃᑦᑕᕐᓂᐊᕐᑐᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ 

ᓴᐳᔾᔭᐅᓯᒪᓂᖓᓂᒃ ᐊᒻᒪᓗ ᓴᕿᑕᐅᓂᖏᓐᓂᒃ ᐅᒥᐊᕐᔪᐊᕕᓃᑦ. ᑖᒃᑯᐊ ᕗᓚᒃᓕᓐ ᒥᒃᓵᓄᑦ 

ᐅᖃᐅᔾᔨᒋᐊᑏᑦ ᑲᑎᒪᔨᖏᑦ ᑕᕙᖔᕐᑐᑦ ᑲᑎᒪᔨᐅᔪᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐅᑭᐅᕐᑕᕐᑐᒥ 

ᓄᓇᓕᖏᓐᓂᑦ ᐊᒻᒪᓗ ᒐᕙᒪᐅᔪᑦ ᑲᓇᑕᒥ ᓄᓇᕘᒻᒥᓗ.  

 

ᓴᐳᔾᔭᐅᓯᒪᓂᖓ ᐅᒥᐊᕐᔪᐊᕕᓃᑦ HMS Erebus ᐊᒻᒪᓗ HMS Terror 

 

ᐅᒥᐊᕐᔪᐊᕕᓂᖅ HMS Erebus ᐱᖁᔭᑎᒍᑦ ᓴᐳᔾᔭᐅᓯᒪᔪᑦ ᒐᕙᒪᑐᖃᒃᑯᑦ ᐱᖁᔭᖏᑎᒍᑦ. ᐅᒥᐊᕐᕕᓂ 

ᐃᓂᒋᔭᖓ ᑎᑎᕋᕐᑕᐅᓯᒪᔪᖅ ᑲᓇᑕᒥ ᐃᓕᖁᓯᐅᓚᐅᕐᑐᓂᒃ ᐃᓂᒋᔭᐅᓂᑯ ᑲᓇᑕᒥ ᑎᓕᓯ1ᒧᑕᐅᔪᑦ  

ᐃᓗᐊᓂ ᑲᓇᑕᒥ ᒥᕐᖑᐃᓯᕐᕕᓕᕆᓂᕐᒧᑦ ᐱᖁᔭᐃᑦ,  ᐃᑦᑕᕐᓂᓴᐅᔪᑦ ᐃᓄᓯᐅᓚᐅᕐᑐᒥᑦ 

ᐃᒃᐱᒋᔭᐅᑦᑎᐊᖁᓪᓗᒋᑦ ᐊᒻᒪᓗ ᖃᐅᔨᒪᔭᐅᓗᑎᒃ ᐅᒥᐊᕐᔪᐊᕕᓂᕐᒥᑦ HMS Erebus 

ᐱᑕᖃᐃᓐᓇᖁᓪᓗᒋᑦ ᐱᕚᓪᓕᐅᑕᐅᖁᓪᓗᒋᑦ ᑲᓇᑕᒥᐅᓄᑦ. ᐅᐸᒃᑕᐅᔭᕆᐊᖃᖏᑦᑐᖅ ᐅᒥᐊᔪᐊᕕᓃᑦ 

ᐱᔪᓐᓇᐅᑎᖃᖏᑦᑐᓄᑦ ᐊᖏᕐᑕᐅᓯᒪᓗᓂ ᑭᓯᐊᓂ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ.  

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ ᒫᓐᓇ ᐱᖃᓯᐅᔾᔨᓇᓱᒃᑐᑦ ᐅᒥᐊᕐᔪᐊᕕᓂᖅ HMS Terror ᐃᓚᒋᔭᐅᓗᓂ 

ᐅᒥᐊᕐᔪᐊᕕᓂᖅ HMS Erebus ᐊᒻᒪᓗ HMS Terror ᑲᓇᑕᒥ ᓇᓗᓇᐃᕐᑕᐅᓯᒪᔪᓂ 

ᐃᑦᑕᕐᓂᓴᖃᕐᕕᐅᔪᑦ ᑲᓇᑕᒥ. ᐅᐸᒃᑕᐅᓇᓱᒃᓗᓂ ᐅᒥᐊᕐᔪᐊᕕᓂᖅ  HMS Terror  

ᐊᔪᕐᑎᑕᐅᓚᐅᑲᒃᑐᑦ ᐃᑦᑕᕐᓂᓴᓕᕆᓂᕐᒧᑦ ᐱᔪᓐᓇᐅᑎᖃᖏᓪᓗᓂ ᒐᕙᒪᒃᑯᓐᓂᑦ ᓄᓇᕗᑦ.   

 

ᐅᒥᐊᕐᔪᐊᖅ ᖃᐅᔨᓴᕐᕕᒃ ᑕᐃᕕᑦ ᑕᒻᓴᓐ RV David Thompson 

 

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ ᓂᐅᕕᓚᐅᕐᒪᑕ ᐅᒥᐊᕐᔪᐊᒥᒃ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓂᑦ 

ᐱᔭᒃᓴᕆᔭᕐᒥᓂᒃ ᑲᔪᓯᑎᑦᑎᓇᓱᒃᓗᑎᒃ ᐃᑦᑕᕐᓂᓴᓕᕆᓂᕐᒥᒃ ᐊᖃᐅᒪᓗᑎᒃ ᐊᒻᒪᓗ ᑕᕆᐅᕐᒥ 

ᖃᐅᔨᓴᕐᓂᕐᒧᑦ. ᐊᑦᑎᕐᑕᐅᒃᑲᓐᓂᕐᖢᓂᓗ ᖃᐅᔨᓴᕐᕕᒃ ᑕᐃᕕᑦ ᑕᒻᓴᓐ RV David Thompson, 



ᐅᒥᐊᕐᔪᐊᖅ ᐊᑐᕐᑕᐅᓂᐊᕐᑐᖅ ᖃᐅᔨᓴᕐᑐᓄᑦ ᑕᕆᐅᖓᓂ ᑲᓇᑕᒥ ᒥᕐᖑᐃᓯᕐᕕᒃᓂ ᐊᒻᒪᓗ ᑲᓇᑕᒥ 

ᑕᕆᐅᖓᓂ ᓴᐳᔾᔭᐅᓯᒪᔪᓂ. ᐅᑭᐊᒃᓵᖑᓂᐊᕐᑐᖅ, ᐅᒥᐊᕐᔪᐊᖅ ᐊᑐᕐᑕᐅᓂᐊᕐᑐᖅ ᐃᑦᑕᕐᓂᓴᓕᕆᓂᕐᒧᑦ 

ᐆᒪᔪᓕᕆᓂᕐᒧᓪᓗ ᕿᑭᕐᑕᖏᓐᓂ ᑲᓇᑕᒥ ᒥᕐᖑᐃᓯᕐᕕᒃ ᓴᓂᕐᐸᒃᓯᒪᔪᖅ ᐳᑎᓯ ᑲᓚᒻᐱᐊ.  

 

ᓇᕈᑎᑦ ᑲᓇᑕ ᐳᓚᕋᑏᓪᓗ ᖃᐅᔨᔭᖏᑦ  

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ ᐊᒻᒪᓗ ᕗᓚᒃᓕᓐ ᒥᒃᓵᓄᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑦ ᐃᑲᔪᕐᑎᖃᕐᑐᑦ 

ᐅᑭᐅᕐᑕᕐᑐᒥ ᓇᖁᑎᑦᑎᖃᑦᑕᕐᑐᑦ ᐊᑎᖃᕐᑐᑦ ᓇᕈᑎᑦ ᑲᓇᑕ ᑐᖓᓴᐃᓪᓗᑎᒃ ᐳᓚᕋᑎᓂᒃ 

ᖃᐅᔨᖁᓪᓗᒋᑦ ᐅᒥᐊᕐᔪᐊᕕᓂᕐᒥᒃ HMS Erebus ᓯᕗᓕᕐᐸᖑᓪᓗᓂᓗ. ᒥᕐᖑᐃᕐᓯᕐᕕᓕᕆᔨᒃᑯᑦ ᑲᓇᑕ 

ᖃᐅᔨᒪᔨᖏᑦ ᐊᒻᒪ ᓗᐃᓄᐃᑦ ᐊᐅᓪᓚᐅᔾᔨᐅᔪᑦ ᐅᒥᐊᕐᔪᐊᒦᓪᓗᑎᒃ ᑐᑭᓯᑎᑦᑎᒋᐊᖃᑦᑕᕐᓂᐊᕐᑐᑦ 

ᑲᓇᑕᒥ ᐅᖓᓯᒃᑐᒦᓚᖑᔪᒥ ᒥᕐᖑᐃᓯᕐᕕᐅᔪᒥ ᐊᒻᒪᓗ ᐃᓄᓯᐅᓚᐅᕐᑐᓂᒃ ᐃᓂᒋᔭᐅᓂᑯ, ᐱᖃᓯᐅᑎᓗᒍ 

ᐅᒥᐊᕐᔪᐊᕕᓂᖅ HMS Erebus, ᐃᓚᒋᓗᓂᐅᒃ ᓇᕈᓂᖓᑕ ᐅᑭᐅᕐᑕᕐᑐᒃᑯᑦ ᐊᕐᖁᑎ ᐃᑳᕐᓗᓂ −  

ᑲᓇᑕᒥ ᐃᓕᓴᕆᔭᐅᓯᒪᔪᖅ ᖃᐅᔨᔭᐅᒧᓐᓇᕐᑐᖅ− ᐅᒥᐊᕐᔪᐊᒃᑰᕐᓗᑎᒃ ᖁᕐᓗᕐᑑᒥᑦ,ᓄᓇᕗᑦ ᑎᑭᓪᓗᒍ 

ᑲᖏᕐᓗᔅᓱᐊᖅ, ᐊᑯᑭᑦᑐᑦ, ᓯᑎᐱᕆ  7 – 23, 2017. ᐱᒋᐊᕐᑎᑕᐅᓚᐅᕐᓯᒪᔪᖅ 1987−ᒥ, ᓇᕈᑎᑦ 

ᑲᓇᑕᒥ ᑲᒻᐸᓂᐅᔪᖅ ᐱᒋᔭᐅᓪᓗᓂ ᖃᑕᖑᑎᒋᓄᑦ ᐊᐅᓚᑕᐅᓪᓗᓂᓗ ᓇᕈᖃᑦᑕᕐᑐᓄᑦ ᓄᓇᒥ ᐊᒻᒪᓗ 

ᐅᒥᐊᕐᔪᐊᒃᑯᑦ ᑲᓇᑕᒥ ᐅᑭᐅᕐᑕᕐᑐᖓᓂ ᐊᒻᒪᓗ ᑲᓇᖕᓇᖓᓂ, ᐊᑯᑭᑦᑐᓂ ᐊᒻᒪᓗ ᐆᒪᔪᖃᕐᕕᐅᔪᓂ. 

ᓇᕈᑎᑦ ᑲᓇᑕ ᐊᐅᓪᓚᖃᑦᑕᕐᓂᖏᑦ ᐃᑭᒪᔪᖃᖃᑦᑕᕐᖢᓂ ᖃᐅᔨᒪᔭᐅᔪᓂᒃ, ᐃᖏᐅᓯᔭᕐᑎᓂᒃᓗ, 

ᐅᖃᓕᒫᒐᓕᐅᕐᑎᓂᒃᓗ, ᐆᒪᔪᓕᕆᓂᒃᓗ ᐊᒻᒪᓗ ᐃᓄᓯᐅᓚᐅᕐᑐᓕᕆᔨᓂᑦ.  

